
«ԱՆԿԱԽ ՊԵՏՈՒԹՅՈՒՆՆԵՐԻ ՀԱՄԱԳՈՐԾԱԿՑՈՒԹՅԱՆ ՄԱՍՆԱԿԻՑ ՊԵՏՈՒԹՅՈՒՆՆԵՐԻ՝ ՖԻԶԻԿԱԿԱՆ ԿՈՒԼՏՈՒՐԱՅԻ ԵՎ ՍՊՈՐՏԻ ԲՆԱԳԱՎԱՌՈՒՄ ՀԱՄԱԳՈՐԾԱԿՑՈՒԹՅԱՆ ՄԱՍԻՆ» 2007 ԹՎԱԿԱՆԻ ՄԱՅԻՍԻ 25-Ի ՀԱՄԱՁԱՅՆԱԳՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ 2012 ԹՎԱԿԱՆԻ ՄԱՅԻՍԻ 30-Ի ԱՐՁԱՆԱԳՐՈՒԹՅԱՆ
ՎԱՎԵՐԱՑՄԱՆ ՆՊԱՏԱԿԱՀԱՐՄԱՐՈՒԹՅԱՆ ՄԱՍԻՆ 

«Անկախ Պետությունների Համագործակցության մասնակից պետությունների՝ ֆիզիկական կուլտուրայի և սպորտի բնագավառում համագործակցության մասին» 2007 թվականի մայիսի 25-ի համաձայնագրում փոփոխություններ և լրացումներ կատարելու մասին 2012 թվականի մայիսի 30-ի արձանագրությամբ նախատեսվում են մի շարք փոփոխություններ, մասնավորապես՝  համաձայնագրին կից հավելվածում՝ «Անկախ Պետությունների Համագործակցության մասնակից պետությունների՝ ֆիզիկական կուլտուրայի և սպորտի բնագավառում համագործակցության մասին համաձայնագրի մասնակիցների ֆիզիկական կուլտուրայի և սպորտի խորհրդի մասին» կանոնադրության մեջ (այսուհետ՝ Կանոնադրություն): 
Հիմնական փոփոխությունները կատարվել են Կանոնադրության I և IV բաժիններում, ինչպես նաև ավելացվել է նոր՝ V բաժինը:
Կանոնադրության «I. Ընդհանուր դրույթներ» բաժնում հստակեցվել են խորհրդի կազմի, խորհրդի անդամներին փոխարինելու, ձայների բաշխվածության վերաբերյալ դրույթները: 
Կանոնադրության «IV. Խորհրդի աշխատանքի կազմակերպումը և կարգը» բաժնում հստակեցվել է երկրների կողմից նախագահության ժամկետի վերաբերյալ  ձևակերպումը, մասնավորապես՝ Խորհրդում նախագահությունն իրականացվում է մեկ տարվա ընթացքում, եթե այլ բան չսահմանվի Խորհրդի որոշմամբ։
Խորհրդի նիստերին նախատեսվում է ընդլայնել մասնակիցների կազմը՝ ներգրավելով դիտորդների: Սահմանվել են նաև Խորհրդի քարտուղարության և դրա գործառույթների վերաբերյալ դրույթներ, որոնք նախկինում բացակայել են: Արդյունքում հնարավոր կլինի ապահովել առավել արդյունավետ գործունեության կազմակերպում:
Կանոնադրության «V. Ֆինանսավորումը» բաժնում հստակ սահմանվել են Խորհրդի նիստերի անցկացման հետ կապված ծախսերի կատարման կարգը:
«Անկախ Պետությունների Համագործակցության մասնակից պետությունների՝ ֆիզիկական կուլտուրայի և սպորտի բնագավառում համագործակցության մասին» 2007 թվականի մայիսի 25-ի համաձայնագրում փոփոխություններ և լրացումներ կատարելու մասին 2012 թվականի մայիսի 30-ի արձանագրության նպատակն է ապահովել համագործակցության ավելի արդյունավետ կազմակերպում, արդիականացնել կառույցի գործունեության մեխանիզմները և բարձրացնել խորհրդի աշխատանքի թափանցիկությունն ու կազմակերպվածությունը։
Հիմնական փոփոխությունները և լրացումները վերաբերում են հետևյալին՝
· Համաձայնագրի իրավաբանական ձևակերպումների ճշգրտում,
· Խորհրդի գործառույթների հստակեցում և կառուցակարգի բարելավում,
· Քարտուղարության դերի և լիազորությունների հստակեցում,
· Խորհրդի նիստերի կազմակերպման և ֆինանսավորման կարգի սահմանում։
Այս փոփոխությունները միտված են ամրապնդել ԱՊՀ երկրների միջև ոլորտային համագործակցությունը, ապահովել կառավարման արդյունավետություն և նպաստել սպորտի և ֆիզիկական կուլտուրայի բնագավառի համատեղ նախաձեռնությունների իրականացմանը։
Փաստաթղթի կնքումը բխում է՝
· Հայաստանի Հանրապետության կառավարության 2021 թվականի նոյեմբերի 18-ի N 1902-Լ որոշմամբ հաստատված Հայաստանի Հանրապետության կառավարության 2021-2026 թվականների գործունեության միջոցառումների ծրագրի «Արտաքին գործերի նախարարություն» բաժնի 4.5-րդ կետով սահմանված նպատակից, մասնավորապես՝ մասնակցություն ԱՊՀ շրջանակներում համագործակցությանը և կազմակերպության ընթացիկ գործընթացներին:
· ՀՀ կառավարություն 2023 թվականի 7-ի «Հայաստանի Հանրապետության ֆիզիկական կուլտուրայի և սպորտի ոլորտների 2024- 2030 թվականների զարգացման ռազմավարությունը և ռազմավարության գործողությունների պլանը հաստատելու մասին» N 2145-Լ որոշմամբ հաստատված N 1 հավելվածի «68. Մասնավոր նպատակ 2.4 Ֆիզիկական կուլտուրայի և սպորտի բնագավառում կարողությունների զարգացում ու մարդկային ռեսուրսների կառավարման արդյունավետ համակարգի ստեղծում» և «70. Մասնավոր նպատակ «2.5 Ֆիզիկական կուլտուրայի և սպորտի բնագավառի միջազգայնացում» կետերից:
Հաշվի առնելով վերոգրյալը՝ ՀՀ կրթության, գիտության, մշակույթի և սպորտի նախարարությունը նպատակահարմար է համարում «Անկախ Պետությունների Համագործակցության մասնակից պետությունների՝ ֆիզիկական կուլտուրայի և սպորտի բնագավառում համագործակցության մասին» 2007 թվականի մայիսի 25-ի համաձայնագրում փոփոխություններ և լրացումներ կատարելու մասին 2012 թվականի մայիսի 30-ի արձանագրության վավերացումը:


	ՀՀ ԿՐԹՈՒԹՅԱՆ, ԳԻՏՈՒԹՅԱՆ,
	ՄՇԱԿՈՒՅԹԻ ԵՎ ՍՊՈՐՏԻ
	ՆԱԽԱՐԱՐ՝						ԺԱՆՆԱ ԱՆԴՐԵԱՍՅԱՆ

